
๑. อกุศลกรรมบถ ๑๐ 
๒. กุศลกรรมบถ ๑๐ 

กรรมบถ ๑๐



๑. อกุศลกรรมบถ ๑๐ 
!



อิธ ภิกฺขเว  เอกจฺโจ  ปาณาติปาตี  โหติ,  ลุทฺโท  โลหิตปาณี  
หตปหเต  นิวิฏฺโฐ,  อทยาปนฺโน  สพฺพปาณภูเตสุ. (๑) 
!

อทินฺนาทายี โหติ,  ยนฺตํ ปรสฺส ปรวิตฺตุปกรณํ คามคตํ วา  
อรญฺญคตํ วา, ตํ อทินฺนํ เถยฺยสงฺขาตํ อาทาตา โหติ. (๒) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



กาเมสุ  มิจฺฉาจารี  โหติ,  ยา ตา มาตุรกฺขิตา ปิตุรกฺขิตา  
มาตาปิตุรกฺขิตา  ภาตุรกฺขิตา  ภคินิรกฺขิตา  ญาติรกฺขิตา  
โคตฺตรกฺขิตา  ธมฺมรกฺขิตา  สสามิกา  สปริทณฺฑา   
อนฺตมโส  มาลาคุณปริกฺขิตาปิ,   
ตถารูปาสุ  จาริตฺตํ  อาปชฺชิตา  โหติ. (๓) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



มุสาวาที  โหติ,  สภคฺคโต วา  ปริสคฺคโต วา  ญาติมชฺฌคฺคโต วา   
ปูคมชฺฌคฺคโต วา  ราชกุลมชฺฌคฺคโต วา  อภินีโต สกฺขึ ปุฏฺโฐ  
“เอหิ โภ ปุริส  ยํ  ชานาสิ, ตํ วเทหี”ติ,   
โส อชานํ วา อาห “ชานามี”ติ,  ชานํ วา  อาห “น ชานามี”ติ,  
อปสฺสํ วา อาห “ปสฺสามี”ติ,  ปสฺสํ วา  อาห “น ปสฺสามี”ติ,   
อิติ  อตฺตเหตุ วา  ปรเหตุ วา  อามิสกิญฺจิกฺขเหตุ วา   
สมฺปชานมุสา  ภาสิตา  โหติ. (๔) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



ปิสุณวาโจ โหติ, อิโต สุตฺวา อมุตฺร อกฺขาตา  อิเมสํ เภทาย,   
อมุตฺร  วา  สุตฺวา  อิเมสํ  อกฺขาตา  อมูสํ  เภทาย.   
อิติ  สมคฺคานํ วา  เภตฺตา  ภินฺนานํ วา  อนุปฺปทาตา,   
วคฺคาราโม วคฺครโต วคฺคนนฺที,  
วคฺคกรณึ วาจํ ภาสิตา โหติ. (๕) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



ผรุสวาโจ  โหติ, ยา  สา  วาจา  อณฺฑกา  กกฺกสา   
ปรกฏุกา ปราภิสชฺชนี โกธสามนฺตา อสมาธิสํวตฺตนิกา,  
ตถารูปึ วาจํ  ภาสิตา  โหติ. (๖) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



สมฺผปฺปลาปี  โหติ, อกาลวาที  อภูตวาที  อนตฺถวาที   
อธมฺมวาที  อวินยวาที  อนิธานวตึ วาจํ ภาสิตา โหติ, 
อกาเลน อนปเทสํ อปริยนฺตวตึ อนตฺถสญฺหิตํ. (๗) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



อภิชฺฌาลุ  โหติ, ยนฺตํ ปรสฺส ปรวิตฺตุปกรณํ,  
ตํ  อภิชฺฌาตา  โหติ  
“อโห วต ยํ ปรสฺส, ตํ มม อสฺสา”ติ. (๘) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



พฺยาปนฺนจิตฺโต  โหติ  ปทุฏฺฐมนสงฺกปฺโป  
“อิเม สตฺตา หญฺญนฺตุ วา  พชฺฌนฺตุ วา อุจฺฉิชฺชนฺตุ วา  
วินสฺสนฺตุ วา  มา  วา  อเหสุนฺ”ติ. (๙) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



มิจฺฉาทิฏฺฐิโก โหติ วิปรีตทสฺสโน “นตฺถิ ทินฺนํ, นตฺถิ  ยิฏฺฐํ,   
นตฺถิ  หุตํ,  นตฺถิ  สุกฏทุกฺกฏานํ  กมฺมานํ  ผลํ  วิปาโก,  
นตฺถิ อยํ โลโก,  นตฺถิ ปโร  โลโก, นตฺถิ  มาตา, นตฺถิ ปิตา, 
นตฺถิ สตฺตา  โอปปาติกา,  นตฺถิ  โลเก  สมณพฺราหฺมณา   
สมฺมคฺคตา  สมฺมาปฏิปนฺนา,  เย  อิมญฺจ  โลกํ  ปรญฺจ  
โลกํ  สยํ  อภิญฺญา  สจฺฉิกตฺวา  ปเวเทนฺตี”ติ. (๑๐) 
(อํ.ทสก. ๒๔/๒๑๑ ปฐมนิรยสัคคสูตร) 

๑. อกุศลกรรมบถ ๑๐



๒. กุศลกรรมบถ ๑๐ 
!



อิธ ภิกฺขเว เอกจฺโจ ปาณาติปาตํ  ปหาย  
ปาณาติปาตา ปฏิวิรโต โหติ, นิหิตทณฺโฑ นิหิตสตฺโถ   
ลชฺชี ทยาปนฺโน  สพฺพปาณภูตหิตานุกมฺปี วิหรติ. (๑) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



อทินฺนาทานํ ปหาย  อทินฺนาทานา ปฏิวิรโต  โหติ,   
ยนฺตํ  ปรสฺส  ปรวิตฺตุปกรณํ  คามคตํ วา  อรญฺญคตํ วา,   
น  ตํ  อทินฺนํ  เถยฺยสงฺขาตํ  อาทาตา  โหติ. (๒) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



กาเมสุ  มิจฺฉาจารํ  ปหาย  กาเมสุ  มิจฺฉาจารา  ปฏิวิรโต  โหติ,   
ยา  ตา  มาตุรกฺขิตา  ปิตุรกฺขิตา  มาตาปิตุรกฺขิตา  ภาตุรกฺขิตา   
ภคินิรกฺขิตา  ญาติรกฺขิตา  โคตฺตรกฺขิตา  ธมฺมรกฺขิตา  สสามิกา  
สปริทณฺฑา  อนฺตมโส  มาลาคุณปริกฺขิตาปิ,   
ตถารูปาสุ  น  จาริตฺตํ  อาปชฺชิตา  โหติ. (๓) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



มุสาวาทํ ปหาย มุสาวาทา ปฏิวิรโต  โหติ,  สภคฺคโต วา ปริสคฺคโต วา   
ญาติมชฺฌคฺคโต  วา  ปูคมชฺฌคฺคโต  วา  ราชกุลมชฺฌคฺคโต วา   
อภินีโต  สกฺขึ  ปุฏฺโฐ  “เอหิ  โภ  ปุริส  ยํ  ชานาสิ,  ตํ  วเทหี”ติ.   
โส  อชานํ วา  อาห  “น ชานามี”ติ,  ชานํ วา  อาห  “ชานามี”ติ,  
อปสฺสํ วา  อาห  “น ปสฺสามี”ติ,  ปสฺสํ วา  อาห  “ปสฺสามี”ติ,   
อิติ  อตฺตเหตุ  วา  ปรเหตุ  วา  อามิสกิญฺจิกฺขเหตุ  วา   
น  สมฺปชานมุสา  ภาสิตา  โหติ. (๔) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



ปิสุณวาจํ  ปหาย  ปิสุณาย  วาจาย  ปฏิวิรโต  โหติ,   
น  อิโต  สุตฺวา  อมุตฺร  อกฺขาตา  อิเมสํ  เภทาย,   
อมุตฺร วา  สุตฺวา  น  อิเมสํ  อกฺขาตา  อมูสํ  เภทาย.   
อิติ  ภินฺนานํ วา  สนฺธาตา  สหิตานํ วา  อนุปฺปทาตา,   
สมคฺคาราโม  สมคฺครโต  สมคฺคนนฺที,  
สมคฺคกรณึ  วาจํ  ภาสิตา  โหติ. (๕) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



ผรุสวาจํ  ปหาย  ผรุสาย วาจาย ปฏิวิรโต โหติ,   
ยา สา  วาจา  เนลา  กณฺณสุขา  เปมนียา   
หทยงฺคมา  โปรี  พหุชนกนฺตา  พหุชนมนาปา,   
ตถารูปึ  วาจํ  ภาสิตา  โหติ. (๖) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



สมฺผปฺปลาปํ  ปหาย  สมฺผปฺปลาปา ปฏิวิรโต  โหติ,   
กาลวาที  ภูตวาที  อตฺถวาที  ธมฺมวาที  วินยวาที   
นิธานวตึ  วาจํ  ภาสิตา  โหติ   
กาเลน  สาปเทสํ  ปริยนฺตวตึ  อตฺถสญฺหิตํ. (๗) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



อนภิชฺฌาลุ  โหติ,  ยนฺตํ  ปรสฺส  ปรวิตฺตูปกรณํ,   
ตํ  อนภิชฺฌาตา  โหติ   
“อโห  วต  ยํ  ปรสฺส,  ตํ  มม  อสฺสา”ติ. (๘) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



อพฺยาปนฺนจิตฺโต  โหติ  อปฺปทุฏฺฐมนสงฺกปฺโป   
“อิเม  สตฺตา  อเวรา  โหนฺตุ  อพฺยาปชฺชา  อนีฆา,   
สุขี  อตฺตานํ  ปริหรนฺตู”ติ. (๙) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



สมฺมาทิฏฺฐิโก โหติ อวิปรีตทสฺสโน “อตฺถิ  ทินฺนํ, อตฺถิ ยิฏฺฐํ,   
อตฺถิ  หุตํ,  อตฺถิ  สุกฏทุกฺกฏานํ  กมฺมานํ  ผลํ  วิปาโก,   
อตฺถิ อยํ  โลโก, อตฺถิ ปโร  โลโก,  อตฺถิ มาตา,  อตฺถิ ปิตา,  
อตฺถิ  สตฺตา โอปปาติกา,  อตฺถิ  โลเก  สมณพฺราหฺมณา   
สมฺมคฺคตา  สมฺมาปฏิปนฺนา,  เย  อิมญฺจ โลกํ ปรญฺจ โลกํ   
สยํ  อภิญฺญา  สจฺฉิกตฺวา  ปเวเทนฺตี”ติ. (๑๐) 
(อํ.ทสก. ๒๔/๒๑๑ ปฐมนิรยสัคคสูตร) 

๒. กุศลกรรมบถ ๑๐



สวัสดีครับ


